[bookmark: bookmark0]Аңлатма яҙыу
Уҡытыу рус телендә алып барылған мәктәптәрҙең 4 класс өсөн башҡорт теленән эш программаһы «Рәсәй Федерацияһы халыҡтары телдәре тураһында» законы, Рәсәй Федерацияһының «Мәғариф тураһында» законы, «Башҡортостан Республикаһы халыҡтары телдәре тураһында» законы, Башҡортостан Республикаһының «Мәғариф тураһында» законы, Милли белем биреү концепцияһына ярашлы төҙөлдө.
Программа бөтәһе 35 сәғәткә планлаштырылған. Аҙнаһына 1 сәғәт иҫәбенән. 
Төҙөүсеһе: Мөсәлимова Гөлнар Сабит ҡыҙы.
Дәреслек: Нафиҡова З.Ғ., Мортазина Ф.Ф. Башҡорт теле: Уҡытыу рус телендә алып барылған мәктәптәрҙең 4- се класы уҡыусылары өсөн дәреслек. - Өфө : Китап, 2017. 
Программа кимәле: базис.
Башҡорт теленән программа «Рус телле мәктәптәрҙә башҡорт телен туған тел булараҡ өйрәнеүсе башланғыс кластар өсөн башҡорт теленән эш программалары» нигеҙендә төҙөлдө. Төҙөүселәре 3.М.Ғәбитова, М.Ф.Абдуллина һ.б. - Өфө, "Китап" 2011.
Башҡорт теленә өйрәтеүҙең маҡсаты һәм бурыстары:
1. Уҡыусыларҙы башҡорт әҙәби телендә дөрөҫ һөйләшергә, өйҙә, йәмәғәт урынында, хеҙмәт процессында башҡорт әҙәби телен практик файҙаланырға өйрәтеү.
2. Башҡорт теленең фонетик, лексик, грамматик нормалары буйынса белем һәм күнекмәләр биреү.
3. Башҡорт телендә нәшер ителә торған гәзит-журналдарҙы, әҙәби китаптарҙы үҙ аллы уҡып аңлау күнекмәләре биреү.
4. Үҙ фекереңде билдәле кимәлдәбәйләнешле и геп һөйләй һәм үҙ-ара яҙа алыу күнекмәләрен формалаштырыу.
5. Балаларҙа туған телгә ихтирам тәрбиәләү, уларға илһойәр һәм интернациональ тәрбиә биреү. 
Уҡыу предметына дөйөм характеристика.
Башҡорт теле - башҡорт халҡының аралашыу, һөйләшеү теле. Ул үҙ-ара фекер алышыу хеҙмәтен үтәй. Башҡорт теле дәреслеге башланғыс кластарҙа тематик принцип буйынса төҙөлә. Унда күп милләтле Башҡортостан Республикаһы, уның халҡы, мәҙәниәте, сәнғәте, халыҡтың үҙенсәлекле йолалары, башҡорт еренең байлыгы. үҫемлектәр һәм хайуандар тураһында әҙәби әҫәрҙәр, төрлө характерҙағы текстар, телмәр үҫтереү материалдары бирелә. Темалар һайын грамматик белешмәләр тәҡдим ителә. Шулар менән бер рәттән миҙгелгә йәки темаға бәйле йомаҡтар, мәҡәлдәр, әкиәттәр, йырҙар ҙа бирелә. 
Уҡыу предметының уҡыу планындағы урыны.
Базис уҡыу планына ярашлы. Рәсәй Федерацияһының дөйөм белем биреү мәктәптәрендә туған (башҡорт)тел һәм әҙәбиәт предметын өйрәнеүгә 4 класта бөтәһе 35 сәгәткә (аҙнаға 1 сәғәт иҫәбенән) бүленә. 
[bookmark: bookmark1]Универсаль уҡыу эшмәкәрлеге ысулдарын (күнекмәләрен) башҡарыуҙы формалаштырыу
Программала башланғыс класс уҡыусыларында уҡыу эшмәкәрлеге барышында универсаль уҡыу эшмәкәрлеге ысулдарын һәм күнекмәләрен үтәй белеү компетенцияларын маҡсатлы рәүештә формалаштырыу һәм үҫтереү ҡарала:
· аҡыл, зиһен уҫеше буйынса - башҡортса тыңларға, һөйләргә, уҡырға, яҙырға өйрәнеү, анализлау, дөйөмләштереү, сағыштырыу, классификациялау, һығымталар яһай белеү һ. б.;
· аң-белем уҫеше буйынса - уҡып белергә, өйрәнергә ынтылыу теләге, туған телдә белем алыуҙа үҙаллылыҡ күрһәтеү, ижади эш итергә тырышыу, шулай уҡ уҡыу эшмәкәрлегендә маҡсаттарҙы ҡуя, уларҙы эҙмә-эҙлекле башҡара, уның нигеҙендә яңы мәсьәләләр ҡуйып эшләй белеү һәләтен үҫтереү;
· ойоштороу буйынса - коллектив эсендә эште үҙ-ара бүлешеп башҡара белеү, башҡалар фекерен тыңлап, иң уңайлы һәм дөрөҫ ысулды һайлап, үҙ эшен планлаштырып эшләй алыу һыҙаттарын тәрбиәләү.
Программала балаларҙың уҡыу эшмәкәрлегенең төп төрҙәрен үҙләштерә белеүенә, шул иҫәптән үҙ эшен тикшерә һәм баһалай алыуына өйрәтеү ҡарала. Был эштең йөкмәткеһе бөгөнгө техник мәғлүмәт сараларын ҡулланыуҙы, китап, белешмә әҙәбиәт, һүҙлектәр менән эшләй белеүҙе талап итә.
[bookmark: bookmark2]Программа йөкмәткеһен үҙләштереүҙең планлаштырылған һөҙөмтәләре
[bookmark: bookmark3]1. Шәхси сифаттарҙы үҫтереүҙә
-үҙаллылыҡҡа, белем алыуға етди һәм яуаплы ҡарарға;
-мәктәп һәм класс йыһаздарына, уҡыу әсбаптарына һаҡсыл булырға;
-һаулыҡты һаҡларға; тиҫтерҙәренә, уҡытыусыларға, яҡындарына, мәктәп хеҙмәткәрҙәренә иғтибарлы һәм ихтирамлы булырға;
-Тыуған ил, туған тел матурлығын, күркәмлеген тоя белергә, уларҙы һаҡларға, халҡының традицияларын, йолаларын өйрәнергә, таратырға.
2.Предмет буйынса белем алыуҙа
-өндәрҙе төркөмләргә, һуҙынҡылар һәм тартынҡылар таблицаһына таянып, уларға тулы характеристика бирергә;
-һүҙ төркөмдәрен мәғәнәһе һәм һорауы буйынса айыра гә;
-өйрәнелгән орфограммаларҙы эсенә алған, 70—80 һүҙҙән торған тексты каллиграфия талаптарына ярашлы грамоталмя; белергә;
-һүҙҙе яһалышы һәм һүҙ төркөмдәре буйынса тикшерә белергә, һүҙгә фонетик һәм морфологик анализдар эшләргә; 1
-һөйләмгә тулы синтаксик анализ: интонация буйынёащ ләм төрөн билдәләү, баш һәм эйәрсән киҫәктәрен табыу, һөйләмдемәғәнәһе яғынан бәйле һүҙбәйләнештәргә тарҡата белергә;
-70—80 һүҙлек текст буйынса изложение яҙырға, инша ижад итергә, тирә-яҡтағы күренештәрҙе һүрәтләп, хәл-ваҡиғалар эҙмә-эҙ бәйән итеп, текст төҙөп яҙа белергә.
3. Универсаль уҡыу эш төрҙәрен үҙләштереүҙә
-уҡыу процесына яуаплы ҡарарға, маҡсат ҡуя, әште планлаштыра белергә, уҡыу мәсьәләләрен сисә белергә;
-теге йәки был тема буйынса кәрәкле мәғлүмәт тупларға, эҙләнеү эше альш барырға, уның буйынса презентация эшләй белергә;
-мәҙәниәтле аралашыу оҫталығына, телмәр этикетына әйә булырға, үҙ итергә, әңгәмәсенең уй-тойғоларын аңларға тырышырға, уның менән иҫәпләшә һәм уртаҡ фекергә килә белергә;
-билдәле кимәлдә башҡорт теленең лексик-фразеологик минимумын үҙләштерергә һәм телмәрҙә ҡуллана белергә.
Уҡытыу программаһының йөкмәткеһе
1. Фонетика һәм орфоэпия. Ижек, баҫым, һуҙынҡы һәм тартынҡы өндәр, ҡалын һәм нәҙек һуҙынҡылар, парлы һәм парһыҙ яңғырау һәм һаңғырау тартынҡылар, өн һәм хәреф тураһындағы белемдәрен системаға һалыу. Ҡайһы бер һүҙҙәрҙең үҙенсәлекле әйтелеше (орфоэпия). Һүҙгә тулы фонетик анализ.
2. Һүҙ составы (морфемика). Һүҙ составы ( тамыр, ялғау). Тамырҙаш һүҙҙәр. Яһаусы (суффикс), үҙгәртеүсе ялғауҙар. Тамырға ялғау ҡушыу юлы менән һүҙ яһау(һүҙьяһалыш). Һүҙ составына анализ.
3. Орфография һәм пунктуация. Башҡорт теле орфограммаларын системаға һалыу. Тыныш билдәләрен дөрөҫ ҡуйып, хатаһыҙ күсереп яҙырға, диктант, изложение, инша һәм башҡа тикшереү эштәрен үтәй алырға бурыслы.
4. Синтаксис. Һүҙ, һүҙбәйләнеш, һөйләм. Уларҙың оҡшаш һәм айырмалы яҡтары. Һөйләү маҡсаты буйынса һөйләмдәрҙе хәбәр, һорау һәм өндәү һөйләмдәргә айырыу. Һөйләмдәрҙең баш һәм эйәрсән киҫәктәре. Тарҡау һәм йыйнаҡ һөйләмдәр. Һөйләмдең тиң киҫәктәре. Һөйләмгә синтаксис анализ.
5. Морфология. Һүҙ төркөмдәре. Үҙ аллы һүҙ төркөмдәре. Ярҙамсы һүҙҙәр.Исем. Исемдең предметты атау функцияһы. Исемдең һорауҙары. Уртаҡлыҡ һәм яңғыҙлыҡ исемдәр. Исемдең һан менән үҙгәреше. Исемдең эйәлек заты һәм килеш менән үҙгәреше. Рус теленән ингән һүҙҙәрҙең килеш менән үҙгәреүе. Исемгә морфологик анализ.Алмаш. Уның төркөмсәләре. Зат алмаштары. Килеш менән үҙгәреүе. Һорау һәм күрһәтеү алмаштары. Алмашҡа морфологик анализ.Сифат. Тамыр һәм яһалма сифаттар. Сифаттың үҙгәреүе. Сифат дәрәжәләре. Төп һәм шартлы сифаттар. Сифатҡа морфологик анализ.Ҡылым. Ҡылымдың яһалышы. Тамыр, яһалма, ҡушма ҡылымдар. Ҡылымдың үҙгәреше (заман, зат, һан, барлыҡ-юҡлыҡ). Үткән заман ҡылымдары. Уларҙың зат, һан менән үҙгәреше, барлыҡ-юҡлыҡ, шаһитлы-шаһитһыҙ формалыра. Хәҙерге заман ҡылымдары. Уларҙың зат, һан менән үҙгәреше, барлыҡ-юҡлыҡ формалыры. Киләсәк заман ҡылымдарының төрҙәре(эш-хәрәкәттең үтәлеүенә икеләнеү, мотлаҡ ышандырыу). Ҡылым һөйкәлештәре. Бойороҡ һөйкәлеше ҡылымдары. Уларҙың заман, зат, һан менән үҙгәреше, барлыҡ-юҡлыҡ формалары. Шарт һөйкәлеше, теләк һөйкәлеше ҡылымдары. Ҡылымға морфологик анализ.Һан. Ябай һәм ҡушма һандар. Һүҙ төркөмсәләре. Һандарҙың дөрөҫ яҙылышы. Һандарҙың башҡа һүҙҙәр менән оҡшашлығы. Һанға морфологик анализ.
6. Лексика. Һүҙҙең лексик һәм грамматик мәғәнәләре. Һүҙҙең күп мәғәнәлеге. Тура һәм күсмә мәғәнәле һүҙҙәр. Омонимдар. Синонимдар. Антонимдар. Нығынған һүҙбәйләнештәр. Уларҙың телмәрҙә ҡулланыу.
Телмәр үҫтереү. Бәйләнешле телмәр. Текст. Уның мәғәнәүи өлөштәре. Абзац. Ҡыҙыл юл. Идея-тематик йөкмәтке. Текст йөкмәткеһенең планын төҙөү. Тексты һөйләү. Инша, изложение. Телмәр этикеты.
Программала «Башҡорт теле предметының йөкмәткеһе уҡыусыларға башланғыс дөйөм белем биреү этаптарына бәйле ҡарала. Уҡыусылар тәү башлап уҡыу эшмәкәрлеге төрҙәрен үҙләштерәләр: тыңларға, һөйләргә, уҡырға, яҙырға өйрәнәләр. Белем алыу рус телендә ойошторол ған л ыҡтан, беренсе класс уҡыусылары башҡорт телен өйрәнеүҙе түбәндәге этаптар аша һәм рус теле менән бер юҫыҡта параллель рәүештә өйрәнәләр.
       Һөйләмдәге һүҙҙәр, грамматик конструкциялар һөйләү эшмәкәрлеге аша үҙләштереләләр (күргәҙмә материал буйынса әңгәмә, дәрес ваҡытында йәки дәрестән тыш үткәрелгән телмәр уйындары, кескәй күләмле шиғырҙар ятлап һөйләү, йырлап ишеттереү, һүрәттәр буйынса хикәйә төҙөү, күргән хәл-ваҡиғалар тураһында һөйләшеү, диалог һәм монолог төҙөү һ. б.).

	Эштәр төрө
	1-се класс
	2-се класс
	3-сө класс
	4-се класс

	диктант
	5-25
	25-30
	35-40
	60-65

	изложение
	-
	25-30
	55-65
	80-90

	инша
	-
	20-30
	40-50
	70-80


Өйрәнеү һәм контроль яҙма эш төрҙәренә (һорауҙарға яуаптар, изложение, инша, диктант, контроль күсереп яҙыу һ. б.) телде өйрәнеүгә бүленгән сәғәттәр һанынан аҙнаһына 1 сәғәт планлаштырыла. Улар бөтәһе лә өйрәнеү яҙма эштәре тип һаналалар. Тик 4-се класта ғына бер контроль изложение үткәреү ҡарала.
Башланғыс дөйөм белем биреүҙең федераль дәүләт стандарты талаптарына ярашлы, уҡыусыларға башҡорт теле системаһын өйрәтеү һөҙөмтәләре ике төрлө блокта бирелә. Беренсеһе - «Сығарылыш уҡыусыһы өйрәнәсәк» тип атала һәм унда программаның һәр бер бүлеге буйынса мотлаҡ үҙләштерелергә тейешле булған төп белем күрһәткестәре билдәләнә.
Икенсеһе - «Сығарылыш уҡыусыһы өйрәнеү мөмкинлеге аласаҡ» тигән исем аҫтында бирелә һәм был блок төп белемде тәрәнәйтеп, киңәйтеп өйрәнеүҙе, йәғни материалды тәрәнерәк итеп өйрәнеүҙе күҙ уңында тота. Был белем күрһәткестәре бөтә уҡыусылар өсөн дә мотлаҡ түгел тип һанала, был әлкәләге тел материалдары менән ҡыҙыҡһынған һәм һәләтле балаларға ғына тәғәйенләнә.
Орфография һәм пунктуация.
 Орфографик яҡтан һүҙҙәрҙе дөрөҫ яҙа белеүҙе формалаштырыу. Орфограммаларҙың дөрөҫлөгөн тикшереү ысулдарын белеү. Орфографик һүҙлекте ҡуллана белеү.
Түбәндәге дөрөҫ яҙыу ҡағиҙәләрен ҡулланыу:
· һүҙҙәрҙе юлдан юлға күсереү;
· һөйләм башында һәм яңғыҙлыҡ иҫемдәрҙә ҙур хәрефтең яҙыл ыуы;
· һөйләм аҙағында тыныш билдәләре: нөктә, һорау һәм өндәү билдәләре;
· тиң киҫәктәр араһында өтөр ҡуйыу;
· һүҙ аҙағында һаңғырау [ҡ], [к], [п] өндәренә һуҙынҡынан башланған ялғау ҡушылғанда улар яңғырау [ғ], [г], [б] өндәренә әйләнә: ҡалаҡ - ҡалағы, китап - китабы, көрәк - көрәге;
· -мы / -ме, -мо / -мө һорау ялғауҙарының яҙылышы;
· [э] өнө башҡорт телендә тик һүҙ башында яҙыла: эш, эт. Һүҙ уртаһында [э] өнө [е] хәрефе менән яҙыла: бесәй, кеше.
· е хәрефе һүҙ башында [йэ] тип ишетелгән урында яҙыла: еп, ете, егет;
· ҡалын а, о, у, ы һуҙынҡыларынан килгән ҡылымдарға -ма юҡлыҡ ялғауы, ә, ө, ү, и, э(е) һуҙынҡыларынан килгән ҡылымдарға -мә юҡлыҡ ялғауы ҡушыла: бар ма йым, кил-мә-йем;
· я хәрефе башҡорт телендә һүҙ башында [йа] ишетелгән һүҙҙәрҙә яҙыла: япратс, як,ын\
· исайҙа? һорауына яуап биргәндә ҡалын һуҙынҡылы һүҙҙәргә -ла, -да, -та, -ҙа, нәҙек һуҙынҡылы һүҙҙәргә -лә, -дә, -тә, -ҙә ялғауҙары ҡушыла;
· тсайҙан? һорауына яуап биреүсе ҡалын һуҙынҡылы һүҙҙәргә -нан, -дан, -тан, -ҙан ялғауҙары, нәҙек һуҙынҡылы һүҙҙәрҙә -нән, -дән, -тән, -ҙән ялғауҙары ҡушыла;
· төп башҡорт һүҙҙәрендә ъ һәм ь билдәләре өн белдермәй. Әгәр һүҙҙең беренсе өлөшө ҡалын булһа - ъ билдәһе, нәҙек булһа - ь билдәһе яҙыла: "кулъяулълс, төньяпс;
· һүҙҙең нигеҙе ҙ хәрефенә бөткән исемдәргә -ҙар / -ҙәр, т хәрефенә бөткән исемдәргә -тар / -тәр ялғауҙары ҡушыла. Һүҙҙә ҡуш тартынҡы барлыҡҡа килә: -ҡыҙ - тыҙҙар, ат - аттар.
· һүҙ -ль, -нь, -брь хәрефтәренә бөтһә - нәҙек, -рь хәрефенә бөтһә, ҡалын ялғау ҡушыла, нәҙеклек билдәһе (ь) төшөп ҡала: июлде, сентябрҙе, лагерга.
Бәйләнешле телмәр үҫтереү. Аралашыу осрағының ҡайҙа, кем менән, ниндәй маҡсатта барыуын аңлау. Диалог формаһында аралашыуҙы практик рәүештә үҙләштереү. Диалог (әңгәмә, бәхәс). Үҙ фекерен әйтә, уны дәлилләй белеү. Һөйләшеүҙе башлай, дауам итә, тамамлай белеү, аралашыу барышында үҙенә иғтибар йәлеп иттерә белеү. Аралашыу мәҙәниәте талаптарын һаҡлап һөйләшә белеү (һаулыҡ һорашыу, һаубуллашыу, ғәфү үтенеү, рәхмәт әйтеү, үтенес, һорау менән мөрәжәғәт итеү, теләктәр әйтеү һ. б.).
Ғәмәли яҡтан телдән һөйләшеүҙең монологик формаһын үҙләштереү (телдән башҡарған эше тураһында отчет төҙөү, ниндәйҙер предметты, күренеште телдән һүрәтләү, хикәйәләү, улар тураһында фекерләү).
Текст. Текстың билдәләре. Текст эсендәге һөйләмдәрҙең бер- береһе менән мәғәнә яғынан бәйле булыуы. Текстың исеме.
Текста төп фекерҙе аңлат-ҡан һәм уның тамамланыуын билдәләгән һүҙҙәрҙе табып, йәки уҙ һуҙҙәре менән әйтә белеу.
Текста һөйләмдәрҙең бер-бер артлы мәғәнәүи яҡтан теҙелеп килеүе.
Текст өлөштәренең (абзац) бер-бер артлы мәғәнәүи яҡтан теҙелеп килеүе.
Текст өҫтөндә комплекслы эш башҡарыу: исемләү, һөйләмдәрҙе, текст өлөштәрен (абзацтарҙы) мәғәнә буйынса дөрөҫләп төҙөү.
Текстың планы. Бирелгән текстың планын төҙөү. Тәҡдим ителгән план буйынса үҙ аллы текст төҙөү.
Текст төрҙәре: һүрәтләү, хикәйәләү, фекерләү һәм уларҙың үҙенсәлектәре.
Хат, саҡырыу ҡағыҙы, яҙыу (записка) һәм ҡотлау открыткаһы яҙыу.
Үҙ аллы текстар төҙөу, бирелгән текстарҙың дөрөҫлөгөн, уларға куп мәғәнәле һүҙҙәрҙе, синонимды, антонимды аңлатҡан һүҙҙәрҙе өҫтәп төҙәтеү.
Инша һәм изложение яҙыуҙың төрҙәре менән таныштырып, уларҙы яҙырға өйрәтеү: а) ентекләп, эҙмә-эҙлекле итеп яҙыу; б) ниндәйҙер осраҡҡа, күренешкә, ваҡиғаға бәйле ҡыҫҡаса, һайлап алынып яҙылған изложениелар; хикәйәләү иншаһы, һүрәтләү иншаһы, фекерләү иншаһы.
Башланғыс класты тамамлағас, программаны үҙләштергән уҡыусылар тейешле лингвистик белемгә һәм телмәр үҫешенә эйә булып, башҡорт телен өйрәнеүҙе артабан өлкән кластарҙа уңышлы дауам итә ала.
Түбәндә бирелгән тематик планда программаның йөкмәткеһе буйынса лексик темалар, лингвистик белем алыу буйынса грамматик темалар бирелә. Өсөнсө графала уҡыусыларҙың һәр теманы өйрәнгәндә ниндәй эшмәкәрлек төрҙәрен үҙләштереүе һәм улар нигеҙендә ниндәй универсаль уҡыу эшмәкәрлеге төрҙәре (күнекмәләре) формалашыуы бирелә. Уҡыу эшмәкәрлеге төрҙәре ҡалын хәрефтәр менән айырып бирелә.

Уҡыусыларҙың белем кимәленә талаптар 
Телмәр күнекмәләре
1. һүрәтләү, хикәйәләү тибындағы текстарҙы тыңлау һәм аңлап ҡабул итеү:
· текстың планын төҙөү;
· текстың йөкмәткеһен план буйынса һөйләү, билдәле ситуацияла тексты ижады дауам итеү.
2. Тексты дөрөҫ, аңлы, тасуири уҡыу:
· тексты мәғәнәүи өлөштәргә бүлеү, уларға исем биреү, план төҙөү;
· гәзит-журналдарҙан, китаптарҙан материал йыйып, хикәйә төҙөү;
· әҫәрҙән кәрәкле өлөштәрҙе һайлап ала белеү;
· текстан аңлашылмаған һүҙҙәрҙе табыу, һүҙлектәр менән эш итә белеү.
3. Хәрефтәрҙе дөрөҫ һәм матур яҙыу, дөрөҫ тоташтырыу:
· Ижади диктанттар, өйрәтеү изложениелары һәм иншалар яҙыу;
· Иптәшең яҙғанын һәм үҙ яҙмаларыңды тикшереү, камиллаштыра белеү күнекмәләре.
4. Өйҙә башҡортса гәзит-журналдар, китаптар уҡыу һәм класта шулар тураһында фекер алышыу (кластан тыш уҡыу күнекмәләре). 
Уҡыу-уҡытыу программаһында планлаштырылған һөҙөмтәләрҙең үҙләштерелеүен баһалау
1. Класта һәм өйҙә башҡарыла торған яҙма эштәр өйрәтеү һәм тикшереү характерында була. Уларға түбәндәгеләр инә:
· башҡорт теленән төрлө типтағы күнегеүҙәр;
· тәржемә эштәре (башҡорт теленән рус теленә һәм киреһенсә);
· дәреслектәрҙәге әҙәби текстарға пландар төҙөү;
· һорауҙарға яҙма яуаптар һәм иншалар;
· тел һәм әҙәби материалдар буйынса аналитик һәм дөйөмләштереү тибындағы схемалар, проекттар һ.б. төҙөү.
2. Башҡорт теленең ағымдағы, сирек йәки йыл аҙа! ында, шулай уҡ уҡыу йылы башында инеү диктанты, ҙур темаларҙан һуң йомғаклау контроль эштәре үткәрелә. Ағымдағы контроль эштәр программаның өйрәнелгән материалын үҙләштереүҙе тикшереү маҡсатында уҙғарыла. Уларҙың төрө һәм үткәреү йышлығы өйрәнелә торған материалдың ҡатмарлылығынан, уҡыусыларҙың белем кимәленән сығып билдәләнә. Ағымдағы контроль эштәр өсөн уҡытыусы йә тотош дәресте, йә уның бер өлөшөн генә файҙалана ала.
3. Уҡыу йылы башында инеү диктанты, сирек һәм йыл аҙағында йомғаҡлау контроль эштәре мәктәп администрацияһы менән берлектә төҙөлгән график буйынса үткәрелә. Контроль эштәрҙе сиректең беренсе көнөндә һәм дүшәмбелә үткәреү тәҡдим ителмәй.
Программа материалының үҙләштереү кимәле уҡыусыларҙың дәрестәрҙә телдән биргән яуаптарына һәм яҙма эштәренә ҡарап баһалана. Бының өсөн башҡорт теленән 4-се класта түбәндәге күләмдә контроль эштәр, яҙма эштәр үткәреү ҡарала:
Яҙма эш төрҙәре (изложение,инша) яҙыу уҡыусыларҙың уҡыу кимәленә, белеменә, мөмкинселегенә ҡарап уҡытыусы ҡарамағын ҡалдырыла һәм улар урынына шул уҡ күләмдә түбәндәге яҙма эштәр үткәрергә мөмкин: -карточкалар менән эш; -тест;
-һүрәт буйынса һөйләмдәр төҙөү;
-текста һөйләмдәрҙә һүҙҙәр тәртибе;
-терәк текстар менән инша яҙырға өйрәнеү;
-һүҙлек диктанты;
-һөйләмдәр төҙөү;
-һүҙлек менән эш;
-һүрәтләү иншаһы;
-слайд төҙөү: шәжәрәләр, минең ғаиләм...

      Уҡыу пронесын уҡыу-уҡытыу методик һәм матди-техник яҡтан тәьмин итеү

5. Башҡорт әҙәбиәте буйынса аудио-видеоәсбап.-Өфө: Башҡортостан Республикаһының Мәғәриф министрлығы, 2005
6. Башҡорт теле грамматикаһы таблицаларҙа. Фонетика. Морфология. - Башҡортостандың бәләкәй даһийы. Өфө: «Эдвис» уҡытыу - методика үҙәге, 2008.
7. һүҙлектәр. 
Материаль-техник ҡулланмалар
· телевизор;
· видеомагнитофон;
· DVD;
· компьютер; 
Төп әҙәбиәт
1. Нафиҡова З.Ғ., Мортазина Ф.Ф. Башҡорт теле: Уҡытыу рус телендә алып барылған мәктәптәрҙең 4- се класы уҡыусылары өсөн дәреслек. - Өфө : Китап, 2017. 
2. Башҡорт теленән диктанттар йыйынтығы. 1-4-се класс уҡытыусылары өсөн ҡулланма. Сәлихова М.Т., Шафикова С. Х. - Өфө: Китап. 1997.
3. Башҡорт теленән изложение текстары йыйынтығы. 1- 4 - се класс уҡытыусылары өсөн ҡулланма- Өфө : Китап, 2006 . 
Өҫтәлмә әҙәбиәт
1. Ғәбитова З.М. Телмәр үҫтереү дәрестәре. - Өфө: Китап, 2009.
2. Башҡортса-русса мәҡәлдәр һәм әйтемдәр һүҙлеге. - Өфө: Китап, 1994.
3. Әбүбәкирова З.Ф., Әбүбәкирова Х.Е., Дилмөхәмәтов М.И. Мин башҡортса уҡыйым - Өфө: Китап. 2007.
4. Тел төҙәткестәр, тиҙәйткестәр, һанамыштар. Төҙөүселәре: Иҫәнғолова Ә.Ф., Дәүләтҡолова Г.Ш. - Өфө: Эшлекле династия, 2008.
5. «Башҡортостан уҡытыусыһы», «Аҡбуҙат». «Аманат» журналдары; "Йәншишмә", "Нарыштау" гәзиттәре.
6. Ял минуттары өсөн күнегеүҙәр. Методик ҡулланма. Төҙөүселәр: Иҫәнғолова Ә.Ф., Дәүләтҡолова Г.Ш. - Өфө: Эшлекле династия, 2008.
7. Туғыҙбаева Ф. Мин уҡырға яратам.Өфө: Китап,2009.
8. Туғыҙбаева Ф.Беҙ уҡырға өйрөнобеҙ.Өфө: Китап.2008.
9. Әкиәт -хыял асҡысы,йомаҡ- зиһен асҡысы Өфө: Китап,2007.
10. Песня о родной Уфе: Уфа, 1997
12.Рус телле мәктәптәрҙә башҡорт телен туған тел булараҡ өйрәнеүсе башлангыс кластар өсөн башҡорт теленән эш программалары» нигеҙендә төҙөлдө. Төҙөүселәре З.М.Ғәбитова. М.Ф.Абдуллина һ.б. - Өфө, "Китап" 2011.. 





КАЛЕНДАРНО-ТЕМАТИК ПЛАН
БАШҠОРТ ТЕЛЕ  4 КЛАСС
ЙЫЛЫНА 35  СӘҒӘТ (АҘНАҺЫНА 1 СӘҒӘТ ИҪӘБЕНӘН)
	№
	Тема
	Сәғәт һаны
	дата
	Иҫкәрмә

	
	
	
	план
	үткәр
	

	1
	Телмәр.Текст. Текст төрҙәре
	1
	2.09
	
	

	2
	Өндәш һүҙҙәр
	1
	9.09
	
	

	3
	Эйә менән хәбәр. Баш һәм эйәрсән киҫәктәр
	1
	16.09
	
	

	4
	Аныҡлаусы
	1
	23.09
	
	

	5
	Тултырыусы. Хәл
	1
	30.09
	
	

	6
	Диктант. Һыу инеү.
	1
	7.10
	
	

	7
	Хата өҫтөндә эш. Һөйләм. Баш һәм эйәрсән киҫәктәр 
	1
	14.10
	
	

	8
	Һүҙбәйләнеш. Башҡорт теленең һүҙлек составы
	1
	21.10
	
	

	9
	Һүҙ. Һүҙ составы
	1
	11.11
	
	

	10
	Ялғауҙар
	1
	18.11
	
	

	11
	Һүҙ төҙөлөшө. Ҡушма һүҙҙәр
	1
	25.11
	
	

	12
	Ҡушма һүҙҙәрҙең яһалыу ысулдары
	1
	02.12
	
	

	13
	Диктант. Хыялымдағы һөнәр.
	1
	9.12
	
	

	14
	Хата өҫтөндә эш. Алфавит (ҡабатлау)
	1
	16.12
	
	

	15
	Һүҙ төркөмдәре. 
	1
	23.12
	
	

	16
	Яңғыҙлыҡ һәм уртаҡлыҡ исемдәр
	1
	30.12
	
	

	17
	Исемдәрҙең эйәлек заты менән берлектә, күплектә үҙгәреше
	1
	20.01
	
	

	18
	Исемдәрҙең килештәрҙә үҙгәреүе
	1
	27.01
	
	

	19
	Сифат. Сифат дәрәжәләре
	1
	3.02
	
	

	20
	Төп һәм шартлы сифат
	1
	10.02
	
	

	21
	Сифат
	1
	17.02
	
	

	22
	Күсереп яҙыу. Яҙ һулышы.
	1
	24.02
	
	

	23
	Хата өҫтөндә эш. Һан. Ябай һәм ҡушма һандар
	1
	03.03
	
	

	24
	Һан төркөмсәләре. Төп, рәт һандары
	1
	10.03
	
	

	25
	Һандарҙың килеш менән үҙгәреүе
	1
	17.03
	
	

	26
	Алмаш.  Алмаш төркөмсәләре.
	1
	24.03
	
	

	27
	Алмаштарҙың килеш менән үҙгәреше.
	1
	7.04
	
	

	28
	Һандар. (ҡабатлау)
	1
	14.04
	
	

	29
	Ҡылымдар. Ҡылымдарҙың заман формалары
	1
	21.04
	
	

	30
	Диктант. Ололар ни әйтә.
	1
	28.04
	
	

	31
	Хата өҫтәндә эш. Ҡылымдарҙың үткән заманы. Ҡылымдарҙың заты
	1
	5.05
	
	

	32
	Ябай һәм ҡушма һандар
	1
	12.05
	
	

	33
	«Һүҙ төркөмдәре» проект эше
	1
	19.05
	
	

	34-35
	Ҡылымдың хәҙерге заманы. Ҡылымдың киләсәк заманы. Йомғаҡлау дәресе
	1
	26.05
	
	






Приложение
Диктант(4 класс)
Һыу инеү.
Оҙаҡламай уҡыуҙар тамамлана. Тиҙҙән оҙаҡ көткән йәмле йәй етә. Һеҙ ял итергә, уйнарға, ҡояшта ҡыҙынырға, һыу инергә ашҡынаһығыҙ.
Йәйге ҡояшта яйлап ҡына ҡыҙынығыҙ. Һыу инеү ҡағиҙәләрен ныҡ һаҡлағыҙ.  Йөҙә белмәгән кешегә билдән юғары һыуға инеү хәүефле. Ярҙан бик алыҫҡа тәрәнгә йөҙөп китмәгеҙ. Өшөгәнсе һыу инеү ҙә  зыянлы. Һыу ингәндә бер-берегеҙҙе күҙәтергә лә онотмағыҙ.
Эш.
1. Ҡуш тартынҡылы һүҙҙәр аҫтына һыҙ.
1. Йәй, һыу, кеше, ял. Сәскә һүҙҙәренә күплек ялғауы ҡушып яҙ.
1. Ҡояш, яр, зыян һүҙҙҙәрен транскрипцияла яҙ.

Хыялымдағы һөнәр.
Минең хыялым – табип булыу. Хәлемсә тырышып уҡып, мәктәпте тамамлаясаҡмын. унан медицина университетына инәсәкмен. Табип һөнәренә мотлаҡ эйә буласаҡмын. 
Ауырыуға иғтибарлы булырмын, уның һәр зарын тыңлармын. Сирлегә үҙемдең бөтә күңел йылымды бирермен. Ул һис һүҙһеҙ һауығыр.
1. Ҡылымдарҙы табып аҫтына һыҙығыҙ.
2. Табип, мәктәп һүҙҙәре менән һөйләмдәр төҙөгөҙ. 
Башҡортостан Республикаһы тураһында һөйлә.

Һүҙлек диктанты
Быяла, ҡайын, календарҙа, емерек, юлдаш, тейеш, йүнһеҙ, ҡойроғо, тәлмәрйен, йорттар, Башҡортостан, элек, ап-аҡ, ейәнсәр, йылан.

Күсереп яҙыу
Яҙ һулышы.
Үҙенең күңелле шау-шыуына, сылтырап аҡҡан гөрләүектәренә, шартлап япраҡ ярған бөрөләренә наҙланып яҙ ҙа етте. Быйыл яҙ иртә килде. Тау биттәре ҡарҙан әрселеп, яҙҙың тәүге сәскәһе – умырзая күҙен асты. Ҡоштар ҙа, сыр-сыу килеп, Уралыма ҡайта башланы. Уларҙың тыуған ояларына ҡайтыуы үҙе бер байрамға әйләнә. Ҡоштар шатланышып һайрайҙар. Тыуған төйәктәре өҫтөндә  өйөрөлә-өйөрөлә осоп йөрөйҙәр. Ошо күренеш үҙе бер тамаша, яҙҙың онотолмаҫ сағыу бер мәле.
Эш.
1. Беренсе һөйләмдә нәҙек һуҙынҡылар аҫтына бер. Ҡалын һуҙынҡыларға ике һыҙыҡ һыҙ.
1. Күплек ялғауы булған өс һүҙҙе күсереп яҙ.



Ололар ни әйтә.
Өс таған таймаҫ. Йөҙ һум аҡсаң булғансы, йөҙ дуҫың булһын. Яҡшы дуҫ яфаға һалмаҫ. Бүре менән дуҫ булһаң, этең янында булһын. Дошманыңа тура әйтһәң, дуҫыңа өлгө булыр. Дуҫ биргәндең тышына ҡарама. Кемдең белеме бар, шуның ҡәҙере бар. Күҙе һуҡырға юлдаш булһаң да, күңеле һуҡырға юлдаш булма. Юлдашың үҙеңдән яҡшы булһын. Ололарҙы ололау - яҡшылыҡтың билдәһе. Кәңәшле ил тарҡалмаҫ. Күл тамсынан йыйыла.
1 ) Текста ҡылымдарҙы табып, аҫтына һыҙығыҙ.
2) Ҡылымдарҙың заманын билдәләгеҙ.
3) Дуҫ, иптәш һүҙҙәрен килеш менән үҙгәртегеҙ.

